Praktiese Voorbeeld  
Hoofvraag:  
Watter inligting kan ons aan ouers gee wat bekommerd is oor die veilige gebruik van Facebook? 

[bookmark: _GoBack]Vrae en antwoorde
· Hoe voel leerlinge oor die gebruik van Facebook vir klaswerk? 
Antwoord: 100 leerlinge het die vraelys beantwoord en 85% van leerlinge het aangedui dat hulle graag Facebook vir skoolwerk sal gebruik.
· Hoe voel ouers daaroor? 
Antwoord: 100 ouers het vraelyste voltooi en 65% ouers voel dat Facebook kan goed wees - 70% voel dat as Facebook veilig gebruik kan word, sal hulle dit steun, 25% voel dat dit geen plek in die skool het nie.
· Wat is die gevare van Facebook? 
Antwoord: Daar is basies vier soorte gevare. 
· Die een is dat leerlinge privaat inligting kan weergee wat hulle blootstel aan identiteitsdiefstal. 
· Hulle kan ook mense aanlyn ontmoet wat pedofiele is omdat mense kan voorgee om te wees wat hulle nie is nie. As leerlinge dan sulke mense in lewende lywe ontmoet kan dit gevaarlik wees. 
· Die ander groot gevaar is dat hulle foto’s of idees op Facebook kan sit wat hulle keuring vir kursusse op universiteit kan verhoed (soos foto’s van hulleself wat partytjie hou) of selfs tot kriminele vervolging kan lei, soos wanneer hulle lasterlike goed op Facebook sê. 
· Advertensies op Facebook kan ook tot virusse lei, of ‘n mens kan daarin gekul word om dienste te koop wat jy nie wil hê nie.
· Watter wenke kan gegee word om mense te beskerm? 
Antwoord: Mense moet die privaatheidinstellings op Facebook gebruik. Hulle moet ook versigtig wees watter inligting hulle deurgee en nooit mense alleen ontmoet nie. Hulle moet bewus daarvan wees dat mense maklik kan voorgee. Moenie op links klik en programme of advertensies opvolg nie. Mense moet ook die enigiets koop nie, al lyk dit hoe aanloklik. Onthou ook dat Facebook nie regtig privaat is nie en dit wat jy oor jouself en ander skryf is vir die wêreld sigbaar.
· Wat is die voordele? 
Antwoord: Dit is onmiddelik en goedkoop. Foto’s en ander materiaal kan ook so versprei word en almal kan kommentaar oor die werk lewer. Dit is ‘n maklike manier vir ‘n onderwyser om ‘n vraag oor huiswerk of iets waarmee die leerlinge sukkel op te sit en almal kan dan die oplossing of verduideliking dadelik kry. 
· Kan enigiemand by Facebook aansluit? 
Antwoord: ‘n Mens moet minstens 13 wees, maar daarna is almal welkom.
· Wat het jy nodig? 
Antwoord: Toegang tot ‘n rekenaar en die Internet.
· Waarom is Facebook so populêr? 
Antwoord: Omdat ‘n mens met vriende kan gesels; foto’s kan uitruil; ander inligting kan uitruil; kan kies wie jou kan sien. 
· Hoe kan Facebook my help as ek ‘n RTT-leerling is? 
Antwoord: Ek kan met ander kommunikeer wat my kan help om ‘n probleem op te los, ek kan vir al die mense op my Facebook-groep vir hulp vra, die huiswerk en take kan op Facebook verduidelik word sonder dat iemand vir baie mense moet e-pos stuur. Grafika kan ook geplaas word om te help om probleme op te los.

